
УСВОЈУВАЊЕ ПРЕДЕЛЕН ПРИСТАП

ФАКТОГРАФ 1

Често се смета дека зачувувањето на природата е во судир со искористувањето на 
природните ресурси за економски и социјални цели. Сепак, тоа не мора да биде случај, 
бидејќи пределите може да бидат управувани за да послужат за повеќе намени што 
функционираат во синергија. Пределот којшто е документиран тука е речниот слив на реката 
Брегалница во Република Северна Македонија. Токму тука (во овој Регион) Програмата за 
зачувување на природата (ПЗП) работи во периодот 2012 – 2023 г., поддржувајќи лепеза на 
активности кои заедно имаат придонесено за одржување на разновидноста на флората и 
фауната во Регионот, истовремено обезбедувајќи можности локалното население да стекне 
економски придобивки, да ужива во прекрасниот пејзаж и да го зачува своето културно 
наследство. Пределниот пристап усвоен од Програмата се води од 10 општи принципи, 
детално објаснети подолу. Овој преглед на пределниот пристап се надополнува со другите 
фактографи, каде се дадени детали за конкретните активности.

„Во усвојувањето на пределниот пристап, ПЗП водеше сметка да ги вклучи сите 
засегнати страни од локално до државно ниво и да ги земе предвид нивните различни 
интереси. Програмата покажа како зачувувањето на природата и локалниот развој 
можат меѓусебно да се јакнат наместо да бидат спротивставени,“ Марјана Шушлевска, 
раководител на тимот на ПЗП, април 2023, Скопје, РС Македонија.

Фотографија: Деспина КитановаФотографија: Деспина Китанова



КЛУЧНИ НАУЧЕНИ ЛЕКЦИИ

Речниот слив на Брегалница 
покрива околу 4 300 km2 или 17% од 
територијата на РС Македонија. Се 
карактеризира со мозаик од различни 
екосистеми, и тоа од стари букови и 
други видови шума во најисточниот 
дел од Регионот, оризови полиња 
во средината и единствено степско 
подрачје во низинскиот дел. Вкупниот 
број на жители во басенот е над 150 
000. Со примената на пределниот 
пристап во рамките на ПЗП, целиот 
речен слив на Брегалница беше 
дефиниран како еден предел. Речниот 
слив во најголем дел соодветствува 
со административните граници на 
Источниот плански Регион, иако има 
и некои мали разлики.

ДЕФИНИРАЊЕ И 
КАТЕГОРИЗАЦИЈА  
НА ПРЕДЕЛОТ 

 � Пределниот пристап е корисна алатка за управување со бројните побарувања 
на различните засегнати страни на партиципативен начин – ублажување на 
потенцијалниот судир помеѓу зачувувањето на природата и социоекономските 
интереси. �

 � Не постои пократок пат, примената на пределниот пристап е долг и сложен 
процес што налага одвојување финансиски и човечки ресурси, добар 
временски распоред, истрајност и силна посветеност. �

 � Политичката волја е од суштинско значење за заштита на природата и покрај 
економските интереси. �

 � Иако приспособливоста во управувањето е неопходна за да се одговори на 
контекстуалните промени, тоа не треба да биде по цена на општата цел на 
одржливоста.

Карта на речниот слив на Брегалница

Десетте принципи на пределниот пристап за првпат 
се дефинирани во издание на Sayer, J. et al., 20131, а се 
илустрирани во форма на дијаграм прикажан подолу. 
Да ги цитираме авторите: концептот произлегува од 
потребата за „пренамена на земјиштето и неговото 
управување за да се остварат социјални, економски 
цели и цели поврзани со животната средина, 
во подрачја каде земјоделството, рударството и 
други продуктивни искористувања на земјиштето 
се во судир со целите за заштита на животната 
средина и биолошката разновидност.“ Концептот 
се припишува на Центарот за меѓународни 
истражувања во шумарството (ЦИФОР), но се 
потпира на размислувања од различни академски 
дисциплини и практични искуства, вклучувајќи и 
работа на ресурси што се заедничка сопственост, 
како што е работата на добитничката на Нобеловата 
награда (за економски науки), Елинор Остром.
Овој фактограф ги обработува по ред секој 
од десетте принципи на пределниот пристап, 
дискутирајќи ја нивната примена во контекст на 
речниот слив на Брегалница.

Залагањата за зачувување на природата во РС Македонија може да се следат уште од 
времето кога земјата била дел од Југославија. Тогаш фокусот главно бил на јужниот дел од 
територијата, околу Охридското Езеро. За екосистемите од речниот слив на Брегалница 
познавањата биле недоволни или, пак, биле слабо документирани, сѐ до моментот кога во 
раните 2000-ти години се поднесени првите иницијативи за прогласување на Осоговските 
Планини за заштитено подрачје (видете во текстуалните графикони). Иако тоа не се случило, 
прибраните сознанија послужија како појдовна точка за работа на ПЗП, кога таа започна со 
својата воведна фаза во 2012 г. Отсекогаш замислата била Програмата да трае најмалку 10 
години, па така секоја фаза се надградува на претходните искуства и знаења – стекнати и 
преку самата Програма и преку други извори.

ПОСТОЈАНО УЧЕЊЕ И ПРИСПОСОБЛИВО УПРАВУВАЊЕ

ДОЛГОТО ПАТЕШЕСТВИЕ КОН ЗАШТИТА НА ОСОГОВСКИТЕ ПЛАНИНИ 

Почнувајќи од 2006 г. се собирани опсежни податоци за Осоговските Планини од страна 
на Македонското еколошко друштво (МЕД), во соработка со Француското зоолошко 
друштво и „ПроНатура“. Процесот за прогласување на заштитено подрачје беше во 
завршна фаза кога беше прекинат поради промени во политичките одлуки. Сепак, тоа 
обезбеди солидна база на податоци на која ПЗП можеше да се потпре, за прашања 
како што се распространетост на видовите, одредување на чинителите и утврдените 
ризици и мерки за ублажување на ризиците. Извлечените поуки од претходното 
искуство, недостатоците и добрите практики сите беа земени предвид во напорите 
да се издејствува статус на „заштитено подрачје“ за овие планини. Конечно, напорите 
дадоа резултат во ноември 2020 г. кога Осоговските Планини беа прогласени за прво 
поголемо заштитено подрачје во земјата во последните 60 години.

1.

1 Sayer, J. et al. Ten principles for a landscape approach to reconciling agriculture, conservation, and other competing land uses. Proc. Natl. Acad. Sci. 110, 8349–8356 (2013).

Зачувувањето на природата не беше прашање од општ интерес кај чинителите кога започна 
Програмата. Сепак, прашање што ги обедини чинителите беше отселувањето од Источниот 
Регион – особено од руралните средини. Ваквиот тренд во голема мерка може да се припише 
на недостигот на добро платени работни места и можности, а како последица на тоа младата 
популација се иселува, и во Регионот останува само постарата популација. Тоа најмногу се 
одразува врз приватниот сектор – главно рударството и дрвопреработувачката индустрија, 
како и општините и локалните заедници во целина. Исто така, со намалувањето на старите 
практики на стопанисување со земјиштето каде е неопходна поголема работна сила, лепезата 
од различни намени на земјиштето, живеалишта и биодиверзитетот во нив беа во опаѓање, а се 
зголемуваше изложеноста на пределни пожари, поплави и ерозија на почвата. Формулирајќи 
го проектот во контекст на рурално обновување – поддршка на домаќинствата во руралните 
средини што се поврзани со одржливо управување со природните ресурси – придонесе за 
сесрдно прифаќање од страна на чинителите.
За време на целиот период од своето функционирање, ПЗП се стремеше кон градење 
односи за ангажирање на чинителите не само преку работилниците и настаните за јакнење 
на капацитетите, туку и преку солидна кампања за јавната свест во врска со значењето на 
животната средина и нејзината потенцијална поврзаност со работните места во туризмот 
и одржливото земјоделство. Малите грантови за општините и локалните организации 
за зачувување на природата (видете Фактограф 4), објавите на социјалните медиуми, 
тримесечниот билтен, покриеноста од локалните и регионалните телевизии, ангажирањето 
истакнати влијателни лица на Инстаграм што ќе одат на тури во речниот слив на Брегалница 
и ќе објавуваат позитивни записи, кратките видеоприлози и, конечно, популарниот филм 
„Медена земја“ – сите тие послужија да се стекне позитивно мислење кај чинителите. Сето 
ова беше проследено со анкети за испитување на јавната свест.

ПРАШАЊЕ ОД ЗАЕДНИЧКА ГРИЖА ИЛИ ИНТЕРЕС2.

Сепак, ваквиот опис не ја открива и долгата и сложена процедура каде засегнатите чинители 
беа вклучени цело време. Покрај ова, Програмата постојано е доволно флексибилна за да 
се приспособи кон секоја промена во опкружувањето и да ги вгради релевантните искуства 
од другите проекти. Можеби најважна промена од овој аспект е локалната политика, 
имајќи предвид дека во текот на спроведувањето на Програмата се одржаа три циклуси на 
локални избори. Во одредени случаи, изборите донесоа суштински промени во составот 
на избраните членови на 12 општини во речниот слив на Брегалница (уште три се делумно 
покриени). Во такви случаи, приспособливоста на Програмата подразбираше повторно 
градење добри односи и заемно разбирање со новоизбраните локални власти, понекогаш 
вклучувајќи и повторување на настаните за јакнење на капацитетите. 

Иако ПЗП оперираше од Скопје, што беше важно за консултациите на национално ниво, се 
водеше сметка таа да има силно локално присуство во Брегалничкиот Регион. Тоа вклучи 
вработување лице во канцеларија на локално ниво (и кое е родено таму). Програмата 
воспостави работно партнерство со Центарот за развој на Источниот плански Регион и 
со 11-те општини на негова територија и плус четири други општини што се наоѓаат во 
сливот на реката Брегалница. Исто така, се координираше и со низа локални и регионални 
интереси на приватниот сектор. Во исто време, ПЗП работеше со националните чинители, 
клучните владини тела (Министерството за животна средина и просторно планирање 
(МЖСПП), Министерството за земјоделство, шумарство и водостопанство (МЗШВ), Јавното 
претпријатие „Национални шуми“ ( ЈПНШ), невладините огранизации (Македонското 
еколошко друштво (МЕД) и други НВО), како и со образовниот сектор (професори и 
студенти од Факултетот за шумарски науки, пејзажна архитектура и екоинженеринг „Ханс 
Ем“, Природно-математичкиот факултет и Факултетот за земјоделски науки и храна, сите од 
скопскиот Универзитет и со Универзитетот во Штип). Се водеше сметка и да се усогласат 
чекорите за статус на заштита со меѓународните критериуми, особено со критериумите на 
Меѓународната унија за зачувување на природата (IUCN) во врска со заштитени подрачја и 
со мрежата Натура 2000 за заштитени подрачја.

Искуството покажа дека е важно да се има посветен тим што нема да припаѓа кон ниедна 
партија за да се координираат сиве овие различни чинители. Ваквата улога ја презеде 
швајцарската НВО „Хелветас“ во првата фаза, а потоа и македонската компанија „Фармахем“, 
при што „Хелветас“ ја задржа улогата на поддржувач. Оваа поставеност не само што 
овозможи ефикасна организираност и финансиско раководење, туку и ги олесни односите 
меѓу чинителите што имаат различни мислења.

РАБОТЕЊЕ НА ПОВЕЌЕ НИВОА – ЛОКАЛНО, РЕГИОНАЛНО, 
НАЦИОНАЛНО, МЕЃУНАРОДНО3.

Раните анализи за користењето на сливното подрачје на Брегалница покажуваат дека таму 
често земјиштето на една иста локација има повеќекратни намени (како што се: шумарство, 
лов, пчеларство и собирање споредни шумски производи), а некои намени биле или се 
ограничени или специфични за дадена локација (како што е рударството). 

ПОВЕЌЕКРАТНИ НАМЕНИ И ПОТРЕБИ 4.

Фотографија: Љубомир СтефановФотографија: Љубомир Стефанов

Целата лепеза намени вклучува но не е ограничена на пасишта за овци или говеда (со 
соодветно производство на млечни производи), полјоделство (доминира одгледувањето 
на пченицата во повисоките региони и оризот во наводнуваните низини), овоштарство, 
рударство, шумарство за приватни и државни шуми со индустрија за преработка на дрво, 
лов, риболов, пчеларство, собирање споредни шумски производи и рекреација (особено 
планинарење и велосипедизам со придружни можности за туризам). Сиве овие намени на 
земјиштето, како и разните чинители поврзани со нив, мора да бидат земени предвид при 
идното планирање на сливното подрачје на Брегалница.

Идентификувањето на сите чинители и анализирањето на нивните потреби, позиции и 
степен на влијание беа појдовна точка за секој сегмент од ПЗП. Како резултат на тоа се доби 
матрица на позиции, којашто понуди цврста основа за воспоставување дијалог со повеќе 
чинители на секое ниво, од локално до национално ниво и обратно. Над 150 чинители на 
различно ниво беа вклучени во активностите на ПЗП за време на нејзиното времетраење.

БРОЈНИ ЧИНИТЕЛИ (ПРАВИЧНО РАКОВОДЕЊЕ)5.

„Спецификите од намената на земјиштето ја одразуваат разновидноста на човекови 
дејности приспособени кон достапноста (или недостигот) од ресурси што ги нудат 
природните екосистеми за да им бидат извор на приходи, покажувајќи ја поврзаноста на 
луѓето со околните предели. Сфаќањето за спецификите на намената на земјиштето и 
управувањето со ресурсите овозможува да се проникне во синергиите и разидувањата и 
кај иницијативите за зачувување и кај оние за економски развој во Брегалничкиот Регион,“ 
 д-р Даниела Јовановска, стручно лице за предели.

Фотографија: Јасминка П. АндоновскаФотографија: Јасминка П. Андоновска

Фотографија: Цветан НиколовскиФотографија: Цветан Николовски

„Границите на Заштитените подрачја „Осоговски Планини“ и „Малешево“ беа предмет 
на опсежна дискусија и преговарање меѓу повеќе од 25 групи на чинители и различни 
владини и локални институции. Тоа подразбираше организирање на над 100 состаноци, 
трибини и јавни расправи. Освен потребата од заштита на природата, беше 
значајно да се земат предвид и потребите на локалното население и нивните цели 
за стопански развој. Оттука, комуницирањето со чинителите и претставувањето 
на потребите и плановите од заедницата беа искористени како модус и основа за 
исцртување најсоодветни граници на ЗП и режими за управување со природните 
вредности и користење на природните ресурси,“ Деспина Китанова, координатор за 
заштитени подрачја во Македонското еколошко друштво. 

ПЗП овозможи низа процеси на планирање каде клучните чинители беа поканети да 
дискутираат што треба да се направи, како и од кого. На тој начин, уште од самиот почеток, 
беа прецизирани нивните права и обврски. Ваквите процеси на планирање се одвиваа на 
национално, регионално и локално ниво, а како резултат на нив произлегоа бројни плански 
документи, а тие се следниве:
 � Национална стратегија за заштита на природата со Акциски план (2017 – 2027); �
 � Просторен план за Источниот плански Регион (нацрт, во јануари 2024, сѐ уште чека на 

конечно усвојување од Собранието); �
 � Стратегија и Акциски план за развој на туризмот во Источниот Регион; �
 � Регионален план за унапредување на шумите во Малешевскиот Регион; �
 � Планови за управување за ЗП „Осоговски Планини“ и „Малешево“.

Важна алатка што се применуваше во двете заштитени подрачја, кои на крајот беа 
и прогласени, беше пристапот на партиципативно моделирање или ComMod. 
Алатката користи различни потенцијални сценарија и има форма на игра што ја играат 
претставниците на чинителите. Тоа е накратко објаснето во Фактограф 2.

Транспарентноста беше основно обележје на севкупниот процес на работа насочен кон 
зачувување на природата во речниот слив на Брегалница. Откако ги идентификува и ги опиша 
бројните групи чинители, проектниот тим се трудеше активно да ги вклучи претставниците 
од секоја група во сите процеси што водеа до прогласување национални „заштитени 
подрачја“, идентификација на потенцијални Натура 2000 подрачја и ревитализација на 
одредени рипариски (крајречни) шуми.

ПРОЦЕСИ НА ПРЕГОВАРАЊЕ И ТРАНСПАРЕНТНИ ПРОЦЕСИ

ЈАСНИ ПРАВА И ОБВРСКИ

6.

7.

Фотографија: Деспина КитановаФотографија: Деспина Китанова

Што се однесува до ПЗП, во функција се различни начини за ефективно мониторирање, 
особено матрицата за мониторирање, годишните работилници со партнерите, редовните 
состаноци на управниот одбор, прашалниците за оценка, извештаите од партнерите и 
редовните ревизии. Исто така, во текот на времетраењето на проектот редовно се испитува 
јавното мислење, при што фокусот е на зачувување на природата и Натура 2000.

Сите начини за мониторирање помогнаа да се спроведе транспарентниот и партиципативен 
процес што беше усвоен, но тие ќе се применуваат само додека трае проектот. За долгорочно 
мониторирање на ЗП во функција е систем наречен МЕТТ (Алатка за следење на ефикасностa 
во управувањето). Овој модус првично е развиен од Светска банка и Светскиот фонд за 
природа (WWF), одразувајќи ги критериумите на IUCN, и широко се применува за управување 
со заштитени подрачја во други земји. Формулиран како документ во Ексел, МЕТТ мора да се 
пополни на крајот од секоја година и се користи за плански активности во следната година. 
Сепак, се работи за документ за самооценување, за кој податоци прибираат оние што се 
задолжени за управување со ЗП.

МЕТТ овозможува, всушност, налага учество на широк круг на стручни лица, но не луѓе 
од јавноста. Меѓутоа, фактот дека ПЗП има воспоставено цврста партиципативна основа 
значи дека сите чинители се свесни за своите права, вклучувајќи го и учеството во 
управувачкото тело. Оттука, лица од јавноста може да побараат информации за резултатите 
од мониторирањето и од спроведувањето на планот за управување.

За време на проектот е воспоставен систем за научно мониторирање на биолошката 
разновидност на ЗП, Натура 2000 подрачјата и подрачјата за зачувување на крајречните 
шуми, а се утврдени и придобивките од доста опсежна основна база на податоци, како што 
е наведено во Фактограф 2.

Во случајот на ЗП, соодветните општини беа силно вклучени за да се обезбеди усвојување 
на плановите за управување, како и нивна согласност за вршење на нивната улога. 
Неопходно беше овие дискусии да се повторат во неколку наврати по локалните избори и по 
промената на претставниците. Иницијативата за процесот за ЗП и за „Осоговски Планини“ и 
за „Малешево“ дојде од локално ниво; во случајот на „Осоговски Планини“, тоа беше советот 
на градоначалници на Источниот плански Регион; кај „Малешево“, иницијативата произлезе 
од општините Пехчево и Берово.

Во однос на ЗП, управувачкото тело се состои од субјект за управување на ЗП и 
два совета: совет на засегнати страни и научен совет. Советот на засегнати страни 
вклучува претставници од релевантни државни институции и од локалниот јавен, 
граѓански и приватен сектор. Одлуките на советот го одредуваат конципирањето на 
годишните оперативни планови и програми на заштитените подрачја.

УПРАВУВАЧКО ТЕЛО НА ЗП 

ПАРТИЦИПАТИВНО, „КОРИСНИЧКИ ОРИЕНТИРАНО“ 
МОНИТОРИРАЊЕ 8.

Јакнењето на капацитетот на чинителите имаше различни облици. Освен партиципативните 
работилници и приспособените обуки за специфични теми, тоа вклучуваше и можности за 
„учење преку правење“ и студиски посети. Најверојатно особено ефикасни од тој аспект 
беа студиските посети за меѓусебна размена. На пример, средби на градоначалниците со 
други градоначалници од Бугарија; посета на мешана група од чинители на природните 
паркови во Швајцарија, каде се комбинира социоекономскиот развој со зачувувањето на 
биолошката разновидност; посета на Србија од страна на шумари од ЈПНШ, во текот на која 
увидоа како се управува со заштитените подрачја и како се подигаат садници од крајречни 
видови дрвја.

Отпорноста може да се разгледува во социополитичка, економска или еколошка смисла.
Социополитичката отпорност е вградена во севкупниот партиципативен процес на повеќе 
чинители, во подигнатата јавна свест за значењето на природата и во активното учество 
на општините и локалните НВО во мали проекти за зачувување на природата (видете 
Фактограф 4).

Врз економската отпорност влијаат мноштво фактори што се надвор од контрола на 
проектот. Сепак, таа се промовираше преку екотуризам (видете Фактограф 6) и одржливо 
земјоделство. Локалните фирми, особено во рударството, исто така, ја поддржуваат шемата 
за заштитени подрачја како дел од корпоративната социјална одговорност.

Еколошката отпорност е промовирана на различни начини, од кои најочигледен е 
непосредното зачувување на биолошката разновидност во сливното подрачје на 
Брегалница. Поконкретни примери се обновувањето на крајречните шуми за да се намали 
ризикот од поплавување и ерозија на почвата, како и поддршката за управување со шумски 
пожари. Вториот пример придонесе да започне нов проект на СДЦ чија конкретна тема се 
пределни пожари во Западен Балкан.

ОТПОРНОСТ НА ЗАКАНИ И НАРУШУВАЊА

ЗАЈАКНАТ КАПАЦИТЕТ НА ЧИНИТЕЛИТЕ

9.

10.

„Покрај локалната канцеларија, редовно контактираме преку електронска пошта и 
друго со другите членови на проектот и присуствуваме на работилници; запознаени 
сме со сите проектни активности, како што се екотуризмот и Натура 2000. 
Обуките во организација на ПЗП, исто така, навистина ни помогнаа да го зајакнеме 
капацитетот на вработените во општината,“ Тони Стојменовски, Општина 
Делчево, референт за локален економски развој, ноември 2021 г.

Фотографија: Томислав ГеоргиевФотографија: Томислав ГеоргиевФотографија: Светлана ПејовиќФотографија: Светлана Пејовиќ

 � Двете заштитени подрачја, „Осоговски Планини“ и „Малешево“, беа прогласени, во 
согласност со важечките законски прописи, што го прави задолжителен договорот со 
чинителите. Вкупната површина на овие нови ЗП изнесува 60 268 хектари, со што и таа 
има удел од дополнителни 2,3 % во вкупната површина на заштитени подрачја во земјата. �

 � Прогласени се шест природни реткости.  �
 � Со пошумување на 6,5 хектари во долниот тек на реката Брегалница е ревитализиран 

појас од 15 км крајречна шума. �
 � Идентификувани се и документирани три Натура 2000 подрачја. �
 � Седумдесет домаќинства директно ги зголемиле своите приходи преку продажба на 

стока/услуги добиени на одржлив начин, а многу повеќе домаќинства имаат индиректна 
корист. �

 � Според утврденото, во истражувањето на јавното мислење кај 68,5% од населението 
во сливното подрачје на Брегалница е подигната свеста за вредноста на природата и 
значењето на нејзиното одржливо користење.

КЛУЧНИ РЕЗУЛТАТИ И ЗАКЛУЧОЦИ

Клучните резултати од пределниот пристап усвоен од страна на ПЗП со цел да се поддржи 
зачувувањето на природата и да се зголемат приходите на руралното население може да се 
резимираат во следново:

Она што не е веднаш воочливо од овие факти е можеби и најважен резултат. Имено, тоа е 
фактот што клучните претставници од различни чинители што понекогаш имаат спротивни 
интереси сега се усогласени во смисла на зачувување на природата во сливното подрачје 
на Брегалница, како и залагање за нејзина примена и по завршувањето на проектот.

Различните активности за јакнење на капацитетите што се спроведуваа преку ПЗП, 
посебно размената на искуства со колеги од Јавното претпријатие за шумарство од 
Србија, како и големиот број активности каде вработените од ЈПНШ беа директно 
вклучени, значително придонесоа за унапредување на знаењето кај вработените. Се 
стекнаа со нови вештини во однос на управување со заштитените подрачја, подигање 
садници од врба и топола, екосистемски услуги итн. Особено корисни беа средбите 
со колегите од Србија кои се директно вклучени во управување со заштитените 
подрачја и можноста да се чуе за предизвиците со кои се соочуваат, начините како ги 
решаваат проблемите и извлечените поуки. Тоа беше многу важно за нас во ЈПНШ со 
оглед на тоа што имаме слични обврски и одговорности. Сето тоа придонесе ЈПНШ да 
може да ја преземе улогата на управувач со две новопрогласени заштитени подрачја 
за првпат во земјава, на тој начин уште посилно промовирајќи го и применувајќи го 
одржливото и интегрирано управување со шумите,“ Маре Басова, заменик-директор 
на ЈПНШ, мај 2023 г.

 � Водење сметка да се препознаат сите чинители уште на почетокот за да не биде 
изоставен никој. Да се определи соодветен начин за нивно ангажирање и тој да 
биде приспособен според потребите/ако е потребно. �

 � Да се земе предвид вклучување неутрална страна за примена на пристапот 
(вклучувајќи и финансиско раководење). Тоа може да помогне за да се обезбеди 
непристрасно ангажирање на повеќе чинители. �

 � Усвојување систематски процес на собирање податоци, анализа, утврдување на 
подрачја со висока вредност, преговарање за границите, обезбедување статус 
на заштитено подрачје, обезбедување солидна основа за одржливо управување, 
а при сето тоа постојано ангажирање и вклучување на чинителите. �

 � Да се разгледа можноста за организирање peer-to-peer размени во слични 
контекси. Ова е веројатно најефективното средство за промена на начинот на 
размислување.  �

 � Кампањите за подигање на јавната свест може да бидат доста корисна алатка за 
поддршка. Доколку бидат поткрепени со анкети, тие овозможуваат следење на 
промените во сфаќањата и мислењата. �

 � Промовирањето размена на знаења со други проекти на тој локалитет/во 
земјата е значајно за да се осигура синергија и да се спречи преклопување на 
активностите. �

 � Да се дадат најмалку 10 години за целиот процес. 

Овој фактограф е изработен од Марјана Шушлевска, тим лидер на ПЗП, Катерина Атанасовска, програмски советник на 
ПЗП, и двете од „Фармахем“ и Џејн Картер, виш советник, Управување со природни ресурси, „Хелветас“. Изработката 
вклучуваше консултации со мноштво чинители на ПЗП, вклучувајќи, но не ограничувајќи се на цитираните. За повеќе 
информации ве молиме контактирајте нѐ на farmahem@farmahem.mk. 

Програмата за зачувување на природата (ПЗП) во РС Македонија е проект на Швајцарската агенција за развој и соработка 
(СДЦ). Во првата фаза беше спроведена од „Хелветас,“ во партнерство со „Фармахем“, а потоа во втората и третата фаза 
од „Фармахем“, со поддршка од „Хелветас.“ Вкупното ефективно времетраење на проектот е 12 години (2012 – 2023).

ПРАКТИЧНИ СОВЕТИ


